
Сэтинньи  11 кўнўгэр соци-
альнай харалта управлениета 
элбэх оіолоох ийэлэргэ  „Дьиэ 
кэргэн” республикатааіы ийэ 
капиталын туттарда. 

Управление начальнига В.И. 

Гуляева илиититтэн ўєрўўлээх 
быЇыыга-майгыга Намтан Ана-
стасия Старостина, Аппааныт-
тан Ньургустаана Евсеева, Ха-
тырыктан  Саргылаана Парни-
кова 100 тыЇ. солк. суумалаах 

сертификаттары ыллылар. Бу 
элбэх оіолоох дьиэ кэргэни єйўўр 
саґа сокуон бастакы хардыыта. 
Барыта 63 сайабылыанньа киир-
бит. Мантан инньэ сыыйа-баайа 
сертификаттар аналлаах ийэ-
лэргэ туттарыллан иЇиэхтэрэ.  
Республикатааіы  капиталга 

тиксэргэ, ийэ тєрєппўт эбэтэр 
иитэ ылар оіото РФ граждан-
стволаах, СР территориятыгар 
олорор буолуохтаах. 2011 сыл 
тохсунньу маґнайгы кўнўттэн 
саіалаан оіоломмут уонна „Дьиэ 
кэргэн” ийэ капиталын  ыла 

илик, ўЇўс эбэтэр онтон салгыы 
оіону тєрєппўт, эбэтэр  иитэ ыл-
быт ийэлэргэ бэриллэр.  Анам-
мыт 100 тыЇ. солкуобайы олорор 
дьиэлэрин тупсаралларыгар 
эбэтэр єрємўєннэнэллэригэр 
туттуохтарын сєп. Ону таЇынан 
оіо ўєрэіэр, эмтэнэригэр, биитэр 
транспорт ылалларыгар, кэтэх 
хаЇаайыстыбаларын сайынна-
ралларыгар ороскуоттуохтарын 
сєп. 

7 оіолоох, 35 саастаах эдэр 
ийэ  Саргылаана Парникова 
(Хатырык)  777 нўємэрдээх ка-
питалы биир бастакынан тутта. 
Сэтинньи 11 кўнўгэр, 11 чааска 
сэттис  оіотугар 777 нўємэрдээх 
докумуону ылбытын туоЇулаан 
илии баттаабыта, символическай 
буолла.  Парниковтар дьиэ кэр-
гэттэрэ  нэЇилиэк биир бастыґ 
ыаллара эбиттэр. Ўлэлэрин тэґэ 
кэтэх хаЇаайыстыба туталлар. 
Оттоон-мастаан, ўрўґ илгэ-
ни ўрўлўтэллэр. Спортивнай, 
кєхтєєх, общественник буолан-
нар, эдэр ыал сиэринэн олоіу 
кытта тэґґэ хардыылыыллар.  
Онон капиталы биир талбыт 
хайысхаларыгар тутталларыгар 
бары кыахтар бааллар. Бу кур-
дук элбэх оіолоох ыалларга ка-
питал сўдў да буолбатар, дьоЇун 
єйєбўл уонна кємє быЇыытынан 
сыаналаннын. 

Л. УВАРОВСКАЯ
Хаартыскаіа: социальнай 

харалта управлениетын началь-
нига В.И. Гуляева ийэ капита-
лын туттарар ўєрўўлээх тўгэнэ    

ОЛОІУ САЛГЫЫР 
ХАППЫТААЛ

Дьиэ кэргэн экономиката

ИДьУО начальнига Р.А. Се-
далищев иЇитиннэрбитинэн 
полицияіа кєЇўў реформатын 
иккис этаба саіаланыахтаах, 
манна саґа уларыйыылар ки-
ириэхтээхтэр. Реформа ситэтэ 
суоіа бэлиэтэнэн эрэр диэтэ. 
Горнай улууЇа кинилэргэ феде-
ральнай суол ааЇарынан ГАИ-
ны бэйэлэригэр ылаары туруор-
са сылдьаллар. Р.А. Седалищев: 
«БиЇиги маны улаханнык утар-
баппыт, ол гынан баран, биир да 
штат сўтўє суохтаах, дьоґґо 
права биэриини хаалларыґ диэн 
туруорсабыт», — диэтэ. Єскєтўн 
ГАИ отделениета Горнайга бу-
олар тўбэлтэтигэр билиґґи 
ГАИ начальнига старшай ин-
спектор эрэ диэн буолуохтаах. 
Ис дьыала отделын начальнига 
суолга этика мєлтєіўн, бэрээдэк 
суоіун, арыгылааЇын элбэіин, 
ол тўмўгэр быЇылаан тахса ту-
рарын бэлиэтээтэ. 

*  *  *
БаЇаарынай сулууспа этэрээ-

тэ сэтинньи 8 кўнўгэр Нам с. дьиэ 
умайан испитин умулларбыт. 

Дьиэ быыЇаммыт. Биричиинэтэ 
электропровод хатыйсыытыттан 
диэн сабаіаламмыт.

*  *  *
Р о с п о т р е б н а д з о р  с а -

л а й а а ч ч ы т а  Л . И .  И л ь и н а 
иЇитиннэрбитинэн эпидемио-
логическай быЇыы-майгы кэми-
нэн, ааспыт нэдиэлэіэ 33 киЇи 
тымныйан ыалдьыбыт, бу эпид-
порогу аЇарбатах. Барыта 8356 
вакцина оґоЇуллубут, бу 98,6%-
ґа тэґнэЇэр. Тэрилтэлэринэн 
вакцинацияіа сайаапканы улуус 
дьаЇалтата уонна ветуправ-
ление биэрбиттэр. Уоннааіы 
атын тэрилтэлэр сайаапка биэрэ 
иликтэр. 

*  *  *
Т ы а  х а Ї а а й ы с т ы б а т ы н 

управлениетын начальнигын 
солбуйааччы Е.Е. Гоголев бу 
субуотаіа, сэтинньи 19 кўнўгэр, 
спортоскуолаіа «ИдэЇэ-11» 
д ь а а р б а ґ к а  б у о л а р ы н 
иЇитиннэрдэ. НэЇилиэктэрдээіи 
тыа хаЇаайыстыбатын специа-
листара ыаллары кэрийиэхтээх-
тэр, билиґґи туругунан 19 спе-

циалистан 2-тэ кэрийбит. Тыа 
хаЇаайыстыбатын министер-
ствотын тутуу управлениетын 
начальнига Н.И. Петров Намґа 
кэлэн тыа хаЇаайыстыбатын са-
лаатынан олорор дьиэ тутуутун 
бэрэбиэркэлээбит. Улууска 33 
дьиэ тутуллубут, онтон 70%-на 
ўлэіэ киирбит.

*  *  *
БаЇылыгы тутууга уонна 

промышленноска солбуйаач-
чы С.С. Матвеев халаан уутун 
содулуттан чєлўгэр тўЇэрии 
ўлэлэрин билиЇиннэрдэ. Ол кур-
дук республика ўрдўнэн халаан 
уута 481313540 тыЇ. солк. хором-
ньуну таЇаарбыт, Нам улууЇун 
хоромньута 87 мєл. солк. Нам 
улууЇугар 4 нэЇилиэк ууга бар-
быт, 966 киЇи эмсэіэлээбититтэн 
955-Їэ, ол эбэтэр 454 ыал кємє 
ылбыт. Кємє харчы суумата 37 
мєл. 250 тыЇ. солк. 157 кыаммат 
ыалга толорор дирекцияіа до-
кумуон ыытыллан 466 тыЇ. солк. 
кємє кэлбит. 10 ыалга сертифи-
кат бэриллэр. 

Бэлиэтэннэ В. РЫКУНОВА

БЭІЭїЭЭ...  БЎГЎН...  САРСЫН...
Улуус баЇылыгын мунньаіыттан бэлиэтээЇиннэр

Алтынньы 1 кўнўгэр Нам 
улууЇугар єтєрўнэн буолбатах 
буруй оґоЇуллуутун тўмўгэр 
полиция холуобунай ирдэбилин 
оперативнай-ирдиир бєлєіўн 
оперуполномоченнайа, поли-
ция майора П.П. Васильев слу-
жебнай эбээЇинэЇин толоро 
сылдьан, буруйдааіы тутаа-
ры улаханнык эчэйэн сырдык 
тыына быстыбыта. Урукку да 
сылларга милиция сотрудник-
тара бэйэлэрин толук ууран дьон 
олоіун араґаччылыы сылдьан 
тыыннара быстара тахсар этэ. 
Служебнай эбээЇинэстэрин 
толоро сылдьан єлбўт быраабы 
харыстыыр органнар сотрудник-
тарын ўтўє ааттарын ўйэтитэр 

сыалтан сэтинньи 7 к. «Служеб-
най иэстэрин толоро сылдьан 
єлбўт быраабы харыстыыр ор-
ганнар сотрудниктарын аат-
тарын ўйэтитиигэ улуустааіы 
комиссияны тэрийии туЇунан» 
диэн улуус баЇылыгын э.т. Л.Н. 
Петрова дьаЇала таіыста.

Сэтинньи 8 кўнўгэр бу ко-
миссия мунньахтаан баран 
єлбўт сотрудниктар ааттарын 
ўйэтитэр сыалтан ис дьыала 
отделын дьиэтин таЇыгар кини-
лэргэ аналлаах сквери оґорорго 
быЇаарда. Бу сквери оґоруу, 
онно єйдєбўнньўк туруоруу ыч-

чаты патриотическай иитиигэ 
улахан суолталааіын, олохто-
рун толук уурбут дьон холобур 
буолуохтаахтарын комиссия 
чилиэннэрэ тоЇоіолоон бэлиэ-
тээтилэр.

Мунньах тўмўгўнэн ис дьы-
ала отделыгар сквер эскиЇин 
оґорон капитальнай тутуу уонна 
архитектура управлениетын 
начальнигар А.П. Сысолятинаіа 
тўЇэрэллэригэр сорудахтанна. 
Онтон комиссия сквер оґоЇуллар 
миэстэтин быЇаарыаіа.

В. РЫКУНОВА

Ўтўє киЇи аата ўйэлэргэ 
умнуллубат ААТТАРА 

ЎЙЭТИТИЛЛИЭІЭ

С э т и н н ь и  1 4  к ў н ў г э р 
баЇаарынай сулууспа Намнааіы 
отделыгар  киэЇэ  9 чаас  40  

мўнўўтэіэ  „Талба” рынок умайан эрэрин туЇунан иЇитиннэрии 
киирбит. Отдел ўлэЇиттэрэ  миэстэтигэр тиийбиттэрэ, дьиэ таЇыттан 

х а т а а Ї ы н н а а х , 
т ў н н ў к т э р э , 
а а н н а р а  т и м и р 
эрэЇээґкэнэн са-
быллан тураллара. 
Тула єттўттэн ном-
нуо хойуу буруо 
кўўдэпчилэнэрэ. 
Хатанан, сабыл-
лан  турар аанна-
ры,  тўннўктэри 
а л д ь а т а н   у о т у 
умулларбыттар.  
АЇары хойутаан 
биллэрбиттэринэн, 
дьиэ иЇэ бўтўннўў 
умайбыт, биир да 

табаар быыЇамматах.  Оттон эркиннэрэ шлакоблок буолан тулук-
таспыттар. Барыта 400 кв. м уокка былдьаммыт, эчэйбит суох.  

Т а б а а р д а р ы н  у о к к а  б ы л д ь а п п ы т  а т ы ы Ї ы т т а р 
иЇитиннэрбиттэринэн, 
м а н н а  б а р ы т а  2 8 
атыыЇыт ўлэлии тур-
бут. Кинилэр  сэтинньи 
14 кўнўгэр киэЇэ 6 чаа-
ска харабылга табаар-
дарын туттарбыттар.  
Ол эрээри баЇаарынай 
чааска уот турбутун 
туЇунан олох атын киЇи 
биллэрбитин соЇуйа ис-
тэллэр. БаЇаарынайдар 
к э л э л л э р и г э р  д ь и э 
иЇиттэн номнуо умайа 
турара, чаас аґарын 
иЇигэр барыта умайан 
хаалбыт.  Онон дьалаіай 
сыЇыантан баЇаар таіыста диэн атыыЇыттар  хом санаалаахтар.  
Бэлиэтээн эттэххэ, „Талба” рынок  2002 с. сайын бўтўннўў умай-
быта. Ону миэстэтигэр иккистээн тутан, сєргўппўттэрэ баара... 
быыЇаммата.  

Бэйэ информ.

БыЇылаан

„ТАЛБА” ЭМИЭ УМАЙДА

Аан дойду олоіун сай-
дыыта аіыйах ахсааннаах 
омуктартан олох тутулуга 
суох. Ол иЇин кыра нору-
от кыЇаліаларын ўйэлэр 
тухары ким даіаны єрє 
туппатаіа уонна тутуо 
да суоіа. Ким кўўстээх, 
ким элбэх баЇыйар. Олох 
с о к у о н а  о н н у к .  О н о н 
аіыйах ахсааннаах но-
руот бэйэтин интэриэЇин 
баарынан-суоіунан бэйэтэ 
кємўскэниэхтээх. БиЇиги, 
с а х а л а р  э м и э  а і ы й а х 
ахсааннаах норуот буо-
лабыт. Саха диэн нору-
от баарын єбўгэ саіаттан 
кємўскээн баччааґґа дылы 
туруулаЇан кэллибит. Єссє 
400-кэ сыллааіыта саха-
лар Нам киЇитэ Мымах 
салалтатынан хаЇаактары 
утары єрє турбуттара. 
Бука сирдэрин-уоттарын 
кємўскээбитэ буоллах-
тара. Кэлин ааспыт ўйэ 
саіаланыытын дьалхаан-
наах сылларыгар граждан-
скай сэрии саамай улахан 
кыргыЇыылара эмиэ Нам 
сиригэр Киллэмґэ уонна 
Никольскайга буолбут-
тара. Оччотооіу биЇиги 
дьоммут туох улахан идей-
нэй толкуйдаах буолуох-
тарай, эмиэ дойдуларын 
кємўскээбитэ буоллах-
тара. Ол кыргыЇыылар 
содуллара таах хаалба-
тахтара. Эмиэ Нам уола 
Максим Аммосов Якутская 
область диэн тэриллии 
туЇунан уураах ылыныл-
лаары турдаіына Саха си-
ригэр гражданскай сэрии 
уота кўўдэпчилэнэ турара 
Саха сиригэр республика 
статуЇун биэрдэххэ эрэ 
тохтуохтааіын дакаастаан 
сахалар аан бастаан су-
даарыстыбаннай статуЇу 
ыларбытын ситиспитэ. 90-с 
дьалхааннаах сыллар Саха 
сирин тумнубатахтара. 
Онно Саха сирин суве-
ренитетын олугун ууруу 
инники кэккэтигэр эмиэ 
Нам дьоно саамай акты-
ыбынай кыттыыны ыл-
быттара. Соторутааіыта 
«Sakhanews» интернет 
сайт «Саха» НКИК теле-
каналыгар кєстєллєрє бо-
буулаах дьон испииЇэгин 
таЇаарда. 33 республика 
саамай актыыбынай по-
зициялаах, тутулуга суох 
санаалаах дьонун тэлэби-
исэргэ кєстєллєрўн боп-
путтар. Онтон 4-дэ Нам 
улууЇун саамай актыы-
бынай общественнай по-
зициялаах дьоно. Кўн бўгўн 
Намтан биир даіаны киЇи 
ўрдўкў салалтаіа суох. 
Ити курдук биЇиги улуу-
спут тутулуга суох санаа-
лаах дьоннордооіун иЇин 
кєйгєтўллэн олорор. 

2001 сыллаахха саха но-
руота бэйэтин Президенин 
талар бўтэЇиктээх быы-
бардара саіаламмыттара. 
Президент дуоЇунаЇыгар 
турбут дьон биир-биир 
биллибэт биричиинэнэн 
устунан испиттэрэ. «Мин 
сахабын» диэн ким эрэ ому-
гун иннигэр эппиэтинэЇи 
ылан турунара наада бу-
олбута. ТєЇє да кўўстээх 
ыгыы баарын ўрдўнэн ол 

кэмнэргэ эппиэтинэЇи 
Федот Тумусов ылым-
м ы т а .  С а х а л а р  т є Ї є 
тўмсўўлээхпитин кєрдєрєр 
кўннэр-дьыллар кэлбиттэ-
рэ. Ким кимэ биллэр киир-
сиитэ саіаламмыта. Саха 
сирин салалтата норуотун 
санаатын таґнаран биэрэр 
кыбыстыылаах кўннэрэ 
ўўммўттэрэ. Ити кэмнэр 
Саха сирин салалтаты-
гар олорор дьон норуот-
тарын санаатын тус бэй-
элэрин интэриэстэрин 
инниттэн хаЇан баіарар 
тўЇэн биэриэхтэрин сєбўн 
кєрдєрбўттэрэ. Норуот 
тўЇэн биэрбэтэіэ. Той-
он – хотун єттўлэриттэн 
у р а т ы  с а х а  д ь о н о 
тўмсўўлээхпитин дакаа-
стаабыппыт. Онно намнар 
эмиэ омукпут интэриэЇин 

туруулаЇыыга биир саамай 
дьоріоот улуус буоларбы-
тын дакаастаабыппыт. Со-
рох кытыы нэЇилиэктэр 90-
тан тахсалыы бырыЇыаны 
саха киЇитэ президент бу-
оларын туЇугар биэрбит-
тэрэ. Бэрт бассыыбайдык 
барбыт быыбар кэнниттэн 
сахаларга тўмсўўлээх буо-
луу наадатын туЇунан єйў-
санааны ўєскэппит  Сєдўєт 
Т у м у у Ї а п  к є й г є т ў ў г э 
тўбэспитэ. Буоларынан-
буолбатынан сахалар бы-
ыбарга тумус туттубут 
киЇибитин мєрєйдєєЇўн 
саіаламмыта. Норуотуттан 
итиччэ итэіэли ылбыт киЇи 
ону тулуйбатаіа буоллар 
саха норуота кўлўўгэ-
э л э к к э  б а р ы а х т а а і а . 
Сєдўєт норуотун тўЇэн 
биэрбэтэіэ. 2007 сыллаах-
ха туох баар администра-
тивнай кўўс утарбытын 
ўрдўнэн Арассыыйа суда-
арыстыбаннай мунньаіар 
депутат буолары ситиспи-
тэ. Бу дьиґинэн саха нору-
отун ситиЇиитэ этэ. 

Бу быыбардарга эмиэ 
с а х а  к и Ї и т э  А р а с с ы -
ыйа судаарыстыбаннай 
мунньаіар баар буолуо 
дуо диэн турар. Федерация 
Сэбиэтигэр икки миэстэ-
лээхпит эрээри онно саха 
киЇитэ суох. Матвеев уон-
на Штыров Саха сирин аа-
тыттан депутаттар. Иккиэн 
Саха сиригэр ўлэлээбит 
дьон гынан баран кини-
лэри Саха сирин кытта 
сибээстиир туох да суох. 
Оіолоро-уруулара бары-
та Саха сиригэр атахтара 
да ўктэммэтэх буолуох-
таах. Кинилэр  Саха си-
рин норуоттарын таарый-
ар сытыы боппуруостар 
ўєскээтэхтэринэ тус интэ-

риэстэрин туЇугар охтол-
лоро єйдєнєр. Туох кистэлэ 
кэлиэй, Штыров салайан 
олорбут кэмигэр Сахабыт 
сирэ атыыланан бўттэ. Аны 
Государственнай Думаіа 
эмиэ бэйэбит киЇитэ суох 
буолан хаалыахпытын сєп. 
Ол курдук Саха сириттэн 
4 киЇи Госдумаіа депутат 
быЇыытынан ааЇыахтарын 
сєп. ЛДПР-тан Парахин, 
КПРФ-тан Губарев, «Еди-
ная Россия» партияттан 
Песковская уонна «Си-
эрдээх Россияттан» Фе-
дот Тумусов. Ити тўєрт 
киЇиттэн хайалара бэйэтин 
партиятыттан саамай ула-
хан итэіэли ылан быыбарга 
кыттарый? Єскєтўн ити 4 
киЇиттэн 3 - Їэ Саха сири-
гэр эрэ испииЇэккэ киирбит 
буоллахтарына, Федот Ту-

мусов 4 уобалас испииЇэгэр 
бастакынан турар. Бу ула-
хан итэіэл буолбатах дуо? 
Саха киЇитин 4 уобаластан 
эн саамай бастыґнараіын 
диэн сыаналааЇын? Тўєрт 
уобаласка бастыґнара бу-
олбут киЇибитин биЇиги 
х а й ы а х т а а х п ы т ы й ? 
Єйўєхтээхпит. Бары туру-
нан туран єйўєхтээхпит. 
Атын национальнай респу-
бликалар бары бэйэлэрин 
дьоннорун туруораллар 
уонна кинилэри єйєєн биир 
киЇи курдук куоластыыл-
лар. БиЇиги тоіо кинилэр-
тэн итэіэс буолуохтаахпы-
тый? Тоіо саха киЇитэ Гос-
дума депутата буоларын 
туЇугар биир киЇи курдук 
турунуо суохтаахпытый? 
Турунуохтаахпыт. 

Республика салалтата, 
чиновниктар бары былаас 
партиятын чилиэннэрэ 
буолалларын быЇыытынан  
кўЇэллэн туран Юлия Пе-
сковская ўтўмэн элбэх 
ўлэни ыыппытын курдук 
аіытаассыйаны ыыта са-
тыыллар. Араадьыйа, тэ-
лэбиисэр, хаЇыат барыта 
ол хайіала. Интернет суоіа 
буоллар киЇи ону итэіэйиэ 
этэ. Ол эрэн ис иЇигэр ки-
ирдэххэ балаЇыанньа олох 
атын эбит. Госдума бэйэтэ 
интернет сайтаах. www.
duma.gov.ru – диэн. Онно 
ким хайдах ўлэлээбитэ 
олус чуолкайдык кєстєр. 
Депутат  ўлэтин икки 
салааіа хайытан сыана-
лыыллар эбит. ТєЇє эл-
бэхтэ тыл эппитинэн уонна 
хас сокуон бырайыагын 
оґорбутунан. Хас биир-
дии депутат барыта тугу 
саґарбыта, тугу гыммыта 
онно сурулла сылдьар.

ФИО  Количество 
выступлений

 Количество 
внесенных 

законопроектов
Тумусов Ф.С 105 47

Песковская Ю.А 29 20

Эверстов М.И 20 10

Бу таблицаттан кєстєрўн 
курдук Федот Тумусов 
«Единая Россия» партия 
Саха сириттэн талыллы-
быт депутаттарын иккиэн 
ўлэлээбиттэриттэн икки 
бўк элбэіи ўлэлээбит. Бу 
албыны-тўєкэйи билиммэт 
Госдума бэйэтэ оґорбут 
статистиката. Ону ким 
да мэлдьэЇэр кыаіа суох. 
Аны єссє биир єйдєммєт, 
дьонтон кистэнэр сокуон 
бырайыага ол Госдума сай-
тыгар баар эбит. 

Соторутааіыта Саха си-
ригэр баар соіотох уни-
верситеппытын Саха госу-
дарственнай университета 
диэн ааттанарын ХИФУ 
диэн аакка уларыппытта-
ра. БиЇигиттэн ыйыта да 
барбатахтара. Тоіо?!  Атын 
национальнай республика-

лартан ким да универси-
теттарын аатын уларыт-
тарбатахтар. Тоіо ула-
рыттарыахтарай даіаны. 
Аны Песковскаяіа уонна 
Штыровка Саха сирин са-
лайааччыта Саха респу-
бликатын Президенэ диэн 
ааттанара кулгаахтарыгар 
батан киирбэт буолбут. 
Ким эрэ Песковкая уонна 
Штыров «регионнар са-
лалталара Президент диэн 
ааттаныа суохтаахтар» 
диэн сокуон бырайыагын 
илии баттаан Госдумаіа 
киллэрэн бигэргэттэрбит-
тэрин туЇунан истибитэ 
дуо? АрааЇа суох буолуо. 
Оннук сокуону киллэрэн 
бигэргэттэрбиттэр эбит! 
Законопроект № 430281-5

«О внесении изменения 
в статью 18 Федерального 
закона «Об общих принци-
пах организации законода-
тельных (представитель-
ных) и исполнительных 
органов государственной 
власти субъектов Россий-
ской Федерации»

(в части уточнения наи-
менования высшего долж-
ностного лица субъекта 
Российской Федерации 
(руководителя высшего 
исполнительного органа 
государственной власти 
субъекта Российской Фе-
дерации).

Онон аны Саха сирин 
салайааччыта Президент 
диэн ааттаммат, губерна-
тор диэн ааттанара буола-
ра буолуо. Ити кэнниттэн 
сарсын республикабыт 
Хотугулуу-Илиґґи губер-
ния буолуо суоіа диэн ким 
мэктиэлиирий?  Оннук со-
куон бырайыага Госдумаіа 
киирдэіинэ утарыахтара 
дуо ити дьон? Штыров Ил 
Тўмэнинэн республикабыт 
суверенитетын сотторбу-
тунан топпокко аны олох 
даіаны Саха сирэ респу-
блика быЇыытынан суох 
буоларбытыгар туруммут 
курдук.

9 0 - с  с ы л л а р д а а х х а 
тєЇєлєєх єрє кўўрўўнэн 

республикабыт быраап-
таах буоларын туЇугар 
туруннубут этэй? Респу-
бликабыт салайааччы-
та Президент диэн аат-
танарын ылынан баран 
оччотооіу Ил Тўмэн депу-
таттара туран эрэ хайдах 
курдук єрє кєтєіўллэн 
туран уонна уЇуннук ытыс 
таЇыммыттарай. Бу респу-
блика єссє биир кэрдиис 
єрє тахсыбытын символа 
этэ. Оо, оччолорго норуот 
быЇыытынан хайдахтаах 
єрє кєтєіўллўў буолбутай.    

О н н о о і о р  к ў ў д э э х 
ўктээтэххэ «чыып» диир. 
БиЇиги, ол эбэтэр норуот, 
єсєЇєн туран бырааппы-
тын кємўскўў сатыахтаах-
пыт. Тойоттор – хотуттар 
хаЇан даіаны тус интэ-
риэстэрин умнан туран 
норуот дьыліатын туЇугар 
охсуЇуохтара суоіа. Ки-
нилэргэ сымнаіас олбох-
торо, баай талым олохто-
ро норуот интэриэЇиттэн 
хаЇан баіар кўндў буола 
туруоіа. Ханна баалларый 
аіыйах сыллааіыта «мин 
суверенитет туЇугар оччо 
охсустум, бачча киири-
стим» диэн тўєстэрин ох-
сунар дьон? Тоіо оччолорго 
ўрдўк дуоЇунастарга оло-
рон хас тылларын ахсын 
дьоЇумсуйан туран буолар 
буолбат да тўгэґґэ «су-
веренитет» «кєґўл», «де-
мократия» диэн тыллары 
туттааччылар бўгўн тугу 
да билбэтэх-кєрбєтєх кур-
дук тутталларый? Туохтан 
кыбысталларый? Ол иЇин 
биЇиги, «боростуой нору-
от» диэн ааттанааччылар, 
кинилэртэн тутулуга суох 
бэйэбит санаабытынан куо-
ластаан, биир киЇи курдук 
турунан саха киЇитэ Гос-
дума депутата буоларын 
ситиЇиэхтээхпит.

Нам улууЇун дьоно 
Саха сирин дьыліатыгар 
саас-ўйэ тухары биир 
б ы Ї а а р ы ы л а а х  о р у о -
лу ылаллара. БиЇиги да 
кєлўєнэ дьон саха инники 
дьыліатын туЇугар аап-
пытын тўЇэн биэримиэіиґ! 
С а х а  к и Ї и т э  С є д ў є т 
Т у м у у Ї а п  А р а с с ы -
ыйа судаарыстыбаннай 
мунньаіар дьокутаат буо-
ларын туЇугар бары бииргэ 
туруннахпытына сатанар. 
Ол инниттэн «Сиэрдээх 
Арассыыйа» баартыйа 
туЇугар куоласпытын биир 
киЇи курдук биэрэрбит сєп. 

Дьиґ киЇилии сиэрдээх, 
боростуой норуот туЇугар 
охтуулаах, чиэЇинэй са-
лайааччылардаах эрэ бы-
лаас олоіу кєннєрўєіэ. Ону 
биЇигиттэн, норуоттан ура-
ты ким даіаны туруорсар 
уонна ситиЇэр кыаіа суох. 
БиЇиги бэйэбит турунам-
мыт олохпутун кєннєрєр 
туЇугар охсуЇуохтаахпыт. 

С. ЕГОРОВ   

(«РФ Федеральнай 
Мунньаіын Государственнай 

Думатын депутаттарын 
быыбарын туЇунан» ФС 59 
ыст. олоіуран тєлєбўрдээх 

тєрўєккэ бэчээттэннэ. 
«Сиэрдээх Россия» ПП 

регионнааіы салаатын 
быыбар фондатын ўбўттэн 

тєлєннє).

САХА САРГЫТА 
cАмнЫбАТЫн !

«Дьўрўл» норуодунай ан-
саамбыл 35 сыл устата саха  
ымыытын, хомуЇу  ўлэ оґостон, 
саха сайдыытын, саргытын иэй-
эн-туойан лыґкынатан кэллэ. 
Бу 35 сыл устата хомусчут-
тар  киэґ, баай ис хоЇоонноох 
ўлэни ўлэлээтилэр. Ансаам-
б ы л  ч и л и э н н э р э  х о м у с к а 
тардыбыттара,  айбыттара, 
ўєрэппиттэрэ-такайбыттара, 
с и т и Ї и и л э м м и т т э р э , 
наіараадалара ахса суох элбэх. 
Салайааччы ССРС культура-
тын туйгуна, норуот ырыаЇыта, 
олоґхону утумнааччы, тойук-
сут, оЇуохай ўґкўўтўн Дархан 
этээччитэ, алгысчыт Кривошап-
кин Дмитрий Иванович хомуЇу  
ырыа, саха саргыта, ыра ымыыта 
оґостон, ол туЇугар чахчы да 
атаіын элэтэн кэллэ. 

М и н  б у  а н с а а м б ы л г а 
сыЇыаннаах киЇи быЇыытынан 
ўєрэн-кєтєн, астынан туран 
бэлиэтээтэхпинэ,  аґардас 
б у  а н с а а м б ы л  х о м у с ч у т -
тарынан  саха дьўрўЇўйэр 
хомуЇа  Эґсиэли хочотут-
тан республикаіа, Россияіа, 
Аан дойду тўЇўлгэтигэр ти-
ийэ  иЇилиннэ. Ансаамбыл икки 
тєгўл 2-с - 1991с., 7-с - 2011 с., 
Гаврильева Вера Николаевна 
4-с-2002 с. (Норвегияіа) Аан 
дойдутааіы варганнай кон-
гресстарга ситиЇиилээхтик 
кыттаннар дипломант аатын 
ылбыттарын бочуотунай грамо-
талар, дипломнар, сертификат-
тар туоЇулууллар. Ону таЇынан 
сўрдээх элбэх хомус фестивал-
ларыгар араас дойдуларга, куо-
раттарга  кытыннылар. Быйыл 
сайын «Дьўрўл»  иЇинэн ўлэлиир 
начаалынай кылаас хомусчутта-
рын ансаамбыла «Ўрўйэчээн», 
салайааччы СР ўєрэіириитин 
туйгуна, хомусчут-импровиза-
тор  Соловьёва Г.М., Франция 
столицатыгар Парижка буолбут 
Аан дойдутааіы фестивалга 
баран ситиЇиилээхтик кыттан 
кэллэ. БартыЇаан хомусчутта-
ра «Хомус в культурном про-
странстве мира» диэн  саха 

хомуЇа Гиннес рекордугар кии-
рэригэр тєЇўў кўўс буолан  80-
ча   киЇинэн,  куоракка киирэн 
кыттан таіыстылар. Аан дойду 
аартыктарын арыйан хомуста-
рын итинник дьўрўЇўттўлэр.

РФ иЇинэн Саха республи-
катын бастайааннай бэрэстэби-
итэлэ Акимов А.К. тэрийиитинэн 
быйыл ансаамбыл Москваіа, 
С а н к т - П е т е р б у р г а  ы Ї ы а х 
ыЇан кэллэ. «Дьўрўл» аґардас 
хомуЇунан эрэ  ўлўЇўйбэт, 
фольклор бары кєрўґўнэн дьа-
рыктанар. Дмитрий Иванович 
бэйэтэ айыліаттан бэрилли-
бит талаанынан дьону кэрэх-
сэтэн, сєхтєрєн онно дьонун 
ўєрэтэр. Кўргўємўнэн тойук-

тууллар, чабыріахтыыллар, 
олоґхолортон быЇа тардан 
туруораллар, оЇуохай тылын 
этэллэр, алгыстыыллар, арчы-
лыыллар, сахалыы тэриллэргэ 
оонньууллар. Ансаамбыл акты-
ыбынай чилиэнэ Жирков В.П. 
табаарыЇыттан  уЇуйуллан 
олоґхону бэйэтэ айда, онтон 
быЇа тардан сыанаіа оонньо-
отулар, бар дьон дьўўлўгэр 
таЇааран хаЇыакка бэчээттэттэ.

Ансаамбыл иЇинэн 1980 сыл-
га оіо «Кўєрэгэй» ансаамбыла 
(тэрийээччи Жиркова М.М., 
билигин салайааччы Гаври-
льева В.Н.), 1986 сыл кыра кы-
лаас оіолоругар «Ўрўйэчээн», 
оскуолаіа киириэн иннинээіи са-
астаах оіолорго 1991 с. «Сыккыс» 
(салайааччы СР ўєрэіириитин 
туйгуна, хомусчут-импровиза-
тор Захарова М.П.), «Дьўрўл» 
иЇинэн ыччат хомусчуттара 
2007 с. (тэрийээччи Баишева 
Т.Е.), эдэр кєлўєнэ хомусчут-
тар (салайааччы Азарова М.Д.) 
2008 сылтан тэриллэн ўлэлии 

сылдьаллар. Бу ансаамбыл-
ларынан эрэ муґурдаммакка 
єссє дьиэ кэргэн  биэс ансаам-
былларын тэрийбиттэрэ. Олор 
бэйэлэрин кэмнэригэр эмиэ 
хомуска ситиЇиилээхтик тарда, 
аатыра сылдьыбыттара. Били-
гин эдэр ыаллар Саввиновтар 
таЇаарыылаахтык оонньуу, 
онно-манна кытта сылдьаллар. 
Ону таЇынан Хамаіаттаіа са-
ха-французскай оскуола адми-
нистрациятын кєрдєЇўўтўнэн 
оіолорго фольклорнай куруЇуок 
тэрийэн ыыталлар. Хомуска 
оонньооччулар сылтан сыл маа-
старыстыбалара ўрдээн, сайдан 
билигин  хомусчут-импрови-
затор аатын ылбыт 19 киЇи 
баар. Хомуска ўс сўЇўєхтээх 
ўєрэтии тўмўгэр 2001 сылтан, 

оскуола оіолоро ўєрэхтэрин 
бўтэрэллэригэр Дьокуускай-
тан, Хомус Кииниттэн хомуска 
ўєрэммиттэрин туЇунан свиде-
тельство ылаллар. «Кўєрэгэй» 
ансаамбыл 1980 сылтан ыла 
элбэх кєлўєнэ  хомусчуттары 
иитэн таЇаарда. Холобура хо-
муска бастакы выпуск 1985 с., 

иккис - 1992 с., ўЇўс – 2001 с. 
этилэр. Оччолорго да оіолор 
дьаныЇан туран дьарыктаналла-
ра, сахалыы тэриллэргэ да оон-
ньууллара. Урукку выпустартан 
биЇиги киэн туттар оіолорбут 
Сыромятникова Катя, Баишева 
Даша, Азарова Настя, Иванов 
Ваня, Яковлев Ваня, Протопопов 
Ефрем, Сивцева Настя, Алексее-
ва Саргы, Бережнёва Нюргуяна 
Новгородова Катя, Винокурова 
Таня, Зырянов Гоша, Зыкова 
Уля, Слепцова Настя, Протопо-
пова Люба, Соловьёва Вера, Зы-
кова Валя, Кривошапкина Надя,  
Горохова Яна, Захаров Жора, 
Зырянов Гриша, Шарапова Яна, 
Ким Лена, Мордосова Валя, 
Аргунова Фрося, Тарабукина 
Туяра, Иванов Костя, Иванова 

Уля, Муталиева Аза, Кудрина 
Аня, Иванова Инна, Азарова 
Маша, Барамыгина Лена, Кон-
стантинова Дуня, Сысолятина 
Дуня, Соловьёв Витя уо.д.а. эти-
лэр. Билиґґи «Кўєрэгэйдэртэн» 
ордук талааннааіынан  ХI 
кыл.  ўєрэнээччитэ Павлов 
Алгыс буолла. Кини 2010 с. 

республикатааіы «Хотугу Су-
лус» телеконкурска гран-при 
хаЇаайына буолан «Орлёнок» 
лааіырга сынньанан кэлбитэ. 
Ону таЇынан Алгыс 1 степеннэ-
эх дипломнар хас да тєгўллээх 
лауреаттара, араас номинаци-
ялардаах: «Удьуор уЇуйааччы 
утума» - 2009 с., «Аныгы тэ-
тим хомусчут»,  «Хомуска 
бастыґ оонньооччу», «Кєрєєччў 
биЇирэбилэ» о.д.а. Хомуска биир 
кўўстээх тардааччынан Никола-
ева Нюргуна тахсан эрэр. Салай-
ааччылара Гаврильева В.Н. аан 
дойдуга, Россияіа, республикаіа 
биллибит эмиэ кўўстээх, хому-
ска сыыйа тардааччы хомусчут-
импровизатор  быЇыытынан 
биллэр. Кини 2009 с. «Ыччат 
ытыс ымыыта» диэн кўрэіин 
гран-при хаЇаайката, 2011 с. 
«Восходящая звезда мировой 
варганной музыки» номинаци-
яны Москва куоракка варган 
фестивалыгар ылбыта. Эмиэ ити 
сыл Санкт-Петербурга  7-с аан 
дойдутааіы хомус конгресс-фе-
стивалыгар, Дьокуускайга вар-
ганнай конгресска «Виртуозы 
мира» кўрэххэ кыттыыны ыл-
быта. Билигин «Дьўрўл» хомус 
киинэ дьиэлээх, ол иЇигэр хомус 
музейын филиала баар.

С э т и н н ь и  1 9  к ў н ў г э р 
«Дьўрўл» норуодунай ансаам-
был тэриллибитэ 35 сылын бэли-
этиир. Убаастабыллаах Дмитрий 
ИвановиЇы, кини ансаамбы-
лын, бэйэм  1980-2000 сылларга 
иитис пит  кєлўєнэ оіолорбун 
бу ўбўлўєйўнэн эіэрдэлиибин! 
Єссє да хомускутун аан дойдуга 
иЇиллэр гына дуораччы тардыґ. 
ХомуЇунан тўстээбит олоххут 
єссє сайыннын! Бары кєлўєнэ 
оіолору, хомуЇу таптааччыла-
ры, хомуска сўгўрўйээччилэри 
барыгытын бу тэрээЇиґґэ 
ыґырабыт!

М.М. ЖИРКОВА, 
РФ Журналистарын 

союЇун чилиэнэ,                                                                                                            
БартыЇаан

(Тєлєбўрдээх тєрўєккэ 
бэчээттэнэр)

«ДЬЎРЎЛ» - ХОМУС 
БЫРААїЫННЬЫГА    

«Дьўрўл» народнай ансамбль тэриллибитэ 35 сылыгар

 Нам оройуонугар профсоюз 
1950-c сылларга тэриллибитэ. 
Бу тэрилтэіэ партия райкомун, 
культура тэрилтэлэрин, кино-
сеть, типография ўлэЇиттэрэ 
киирэллэрэ. 1989 сылтан куль-
тура профсоюЇа туспа арах-
сыбыта. Профсознай тэрилтэ-
битин саіаланыаіыттан 30 сыл 

устата ўлэ уонна тыыл ветера-
на, Нам оройуонун бочуотта-
ах гражданина П.Д. Самсонов 
салайбыта. Кини Нам оройу-
онун уонна бўтўн республика 
даіаны профсоюзнай ўлэтэ сай-
дыытыгар улахан єґєлєєх. Петр 
ДмитриевиЇи сэргэ оройуон про-
фсознай ўлэтин М.Г. Кудрина, 
Е.С. Васильева, В.Е. Эверстов, 
П.Х. Прокопьев, А.С. Ноева, 
Т.А. Гурьева, О.Е. Иванова, М.Р. 
Петухов, А.Г. Эверстова, Ф.Н. 
Лукина, У.К. Новгородова, Л.Н. 
Кривошапкина иилээн-саіалаан 
ыыппыттара. 

Ыраах 50-60-с сылларга 
биЇиги профсоюзнай тэрилтэ-
бит бэйэтин чилиэннэрин чэб-
дигирдиигэ улахан ўлэни ыып-
пыта, Советскай Союз бастыґ 

курортарыгар, ону ааЇан тас 
дойдуларга путевка биэрэн сын-
ньаталлара, ананан кэлбит эдэр 
специалистары олорор дьиэнэн 
хааччыйыыны быЇаарсаллара, 
оіолорго араас тэрээЇиннэри 
ыыталлара, подшефнэй совхоз-
тарга оіуруот аЇын хомуйууга, 
ыанньыксыттары солбуйууга, 
кўрўє тутууга, оттооЇуґґа су-
буотунньуктары тэрийэллэрэ 
о.д.а. Агитационнай культур-
най-маассабай ўлэіэ улахан 
боліомто ууруллара.

70-80-с сылларга профсо-
юз тэрилтэтэ культура отде-
лын кытары социалистическай 
кўрэхтэЇиини киэґ хабаанна-
ахтык ыыппыта. Кыайыылаах-
тар кєЇє сылдьар КыЇыл Зна-
мянан уонна туйгун аатынан 
наіараадаланаллара. «Кулууп 
– производствоіа!» диэн кєрўўгэ 
уонна «Превратим Сибирь в 

край высокой культуры!» диэн 
ыґырыынан элбэх культурнай-
маассабай ўлэ ыытыллыбыта. 
Культура бары тэрилтэлэрэ 
совхозтар, производственнай 
тэрилтэлэр «кыЇыл муннукта-
рыгар» сыЇыарыллыбыттара. 
Оройуон типографията уон-
на «Ленин суола» хаЇыат 
нэЇилиэнньэіэ оройуон, респу-
блика, дойду политика, куль-
тура, спорт уонна тыа сирин 
олоіун, ўлэтин-хамнаЇын сонун-
нарын бириэмэтигэр тиэрдэргэ 
кыЇаллаллара. 1987 с. Намнааіы 
культура дьиэтин «Эіэрдэ» 
агиткультбиригээдэтэ Крас-
ноярскайга агитбиригээдэлэр 
Бўтўн Союзтааіы фестивалла-
рыгар кыттан лауреат буолбута.

П р о ф с о ю з н а й  т э р и л т э 
нэЇилиэнньэни араас элбэх 
фестивалларга, уус-уран само-

деятельность кєрўўлэригэр 
кыттарга кєіўлээн культура 
тэрилтэлэригэр кємєлєЇєрє. 
Оройуон уонна республика са-
лалтата сўўЇўнэн кыттааччыла-
ры транспорынан, аЇылыгынан, 
куоракка тўЇэр сиринэн ха-
аччыйара, ўлэлэрин кєтўппўт 
хас да кўннээх хамнастара 
быЇыллыбакка толору тєлєнєрє. 
Бу уустук этэ да буоллар, бары-
та чуолкайдык, бэрээдэктээх-
тик, былааннаахтык ыытыллара.

1989-1991 сс. улуустааіы куль-
тура ўлэЇиттэрин профсоюЇун 
оччолорго культура отделын 
инспектора Н.Е. Жирков салай-
быта. Кини СР ўєрэіириитин 
туйгуна, оіо эрдэіиттэн та-
лааннаах хомусчут. Николай 
Евсеевич ўлэлээбит кэмэ пере-
стройканы кытта сєп тўбэспитэ. 
Кинилиин О.Н. Артемьева, Е.М. 
Семенова, А.И. Олесова, Е.И. 

Сивцева, М.И. Протопопова, 
Р.П. Атласова, А.С. Заболоцкая, 

В.В. Семенова, Е.Н. Делахова 
бииргэ ўлэлээбиттэрэ. Дьиэнэн 
хааччыйыы боппуруоЇа сыты-
ырхайбыт кэмигэр профком ўс 
ўлэЇиккэ квартира ылалларын 
ситиспитэ. Оройуоґґа культу-
ра сайдыытын фондатыгар ўп 
хомуйан республикаіа бастакы 
марафон ыытыллыбыта. 1 Хо-
мустаах «Мичээр» оіо ўґкўў 
ансаамбыла (сал. СР культура 
туйгуна А.Н. Окоемов) «Народ-
най коллектив» статуЇу ылара 
ситиЇиллибитэ. Салбаґґа уонна 
1 Хомустаахха кулууп дьиэлэрэ 
ўєрўўлээх быЇыыга-майгыга 
ўлэіэ киллэриллибиттэрэ. Оску-
олаларга профориентацион-
най ўлэ тэнитиллэн культура 
ўлэЇитин идэтигэр оіолор тут-
тарсыылара элбээбитэ. 

1991-2004 сс. профсоюзнай 
тэрилтэни СР культура туйгу-

на А.А. Пестрякова салайбыта. 
Альбина Афанасьевнаны кытта 
О.Н. Петрова, И.Е. Сивцев, О.А. 
Белолюбская, , Н.Ф. Попова, 
Р.А. Гоголева, В.Д. Попова, Г.П. 
Шулиновская, С.Е. Охлопко-
ва, В.Н. Рыкунова, И.Я. Кри-
вошапкина, Е.А. Протопопова, 
У.Д. Сивцева о.д.а. иллээхтик 
бииргэ ўлэлээбиттэрэ. Аль-
бина Афанасьевна культура 
ўлэЇиттэрин уонна тэрилтэлэ-
рин кыЇаліаларын тєрдўттэн 
билэр специалист, эрчимнээх 
тэрийээччи быЇыытынан бэйэ-
тин кєрдєрбўтэ. Кини ўлэлиир 
кэмигэр дойду олоіор тосту 
уларыйыылар, демократизация, 
экономика аллараа тўЇўўтэ 
тўбэспиттэрэ. ЎбўлээЇин бы-
стар мєлтєєбўтэ, ўлэЇиттэр 
хамнастара тардыллан, эл-
бэх киЇи атын салааіа ўлэлии 
кєспўттэрэ. Профсоюз комите-
тын иннигэр ўлэЇиттэри бу ыа-
рахан кэмґэ єйєєЇўн, ўєскээбит 
кыЇаліалары быЇаарсыы сорук-

тара турбуттара. Бу соруктар 
профсоюз сыралаах ўлэтинэн 
этэґґэ туолбуттара. 

Л.УВАРОВСКАЯ

Саха сиригэр профсоюз хамсааЇынын 90 сылын кєрсє

ОЛОХТУУН ТЭҐҐЭ

Нэдиэлэ устата 3 эмтэн сўЇўрўў бэлиэтэммит. Ол курдук сэтин-
ньи 8 к. Нам с. олохтооіо, 1985 с. тєр., сэтинньи 11 к. Хамаіаттаіа 2 
оіо эмтэн сўЇўрэн балыыЇаіа кєрдєрбўттэр. Нэдиэлэ устата 6 киЇи 
кырбаммыт, 9 уоруу тахсыбыт. Сэтинньи 7 к. Хамаіатта олохтооіо 
гр-ка О. биллэрбитинэн кини кэргэнэ гр. О. итирик туруктаах сыл-
дьан кини докумуоннарын умаппыт. Сэтинньи 8 к. биллэрбиттэринэн 
Намґа Базовай уул. дьиэ умайбыт. Хамаіаттаіа 11 саастаах оіо 
иккитэ сўппўт. Ол курдук бастаан сэтинньи 9 к. сўппўтўн булбуттар. 
Бу оіо иккистээн сэтинньи 13 к. сўппўтўн туЇунан нєґўє кўнўгэр 
биллэрбиттэр. Сэтинньи 9 к. Модукка гр. И., сэтинньи 10 к. Намґа 
гр. К. итирэн баран айдааны таЇаарбыттар. Бу дьоґґо администра-
тивнай боротокуол толоруллубут. Сэтинньи 12 к. Нам-Тўбэ суолугар 
«Ландкрузер» уонна «Тойота Карина» харсыспыттар. Сэтинньи 13 
к. 1 Хомустаах таЇыгар «Тойота Виста» массыына «Тойота Про-
гресс» массыынаны кытта харсыЇан баран куотан хаалбыт. ГАИ 245 
транспоры бэрэбиэркэлээбит, 69 боротокуол толорбут, стоянкаіа 3 
массыына туруоруллубут.

ИДьУО иЇитиннэрэр

ИККИТЭ СЎППЎТ

«Хатыґ Арыы нэЇилиэгэ» МТ дьаЇалтата, 
нэЇилиэк сэбиэтэ, общественноЇа, ветеранна-
рын сэбиэтэ нэЇилиэк дьаЇалтатын кылаабынай 
специалиЇыгар Соловьева Зоя Кононовнаіа 
таптыыр оіото, убайдара

СОЛОВЬЕВ
Александр Иннокентьевич

уЇун, ыарахан ыарыыттан ыалдьан кўн сириттэн 
барбытынан ийэтигэр, балтыгар, быраатыгар, 
бары аймахтарыгар дириґ кутуріаммытын 
тиэрдэбит.

Бииргэ ўлэлээбит табаарыспыт
СОЛОВЬЕВ

Александр Иннокентьевич
соЇумардык ыалдьан олохтон туораабытынан 
ийэтигэр Соловьева Зоя Кононовнаіа, чугас 
дьонугар дириґ кутуріаммытын тиэрдэбит.

«Сахателекомґа» бииргэ ўлэлээбит 
табаарыстара

Хатыґ Арыы орто оскуолатыгар бииргэ 
ўєрэммит  табаарыспыт

СОЛОВЬЕВ
Александр Иннокентьевич

ыарахан ыарыыттан эдэр сааЇыгар кўн сириттэн 
барбытынан ийэтигэр, бииргэ тєрєєбўттэригэр, 
кэргэнигэр, бары аймахтарыгар дириґ 
кутуріаммытын тиэрдэбит.

1989 с. оскуоланы бииргэ бўтэрбиттэр

Маймаіа нэЇилиэгиттэн тєрўттээх, Модут 
нэЇилиэгин олохтооіо, ўлэ, тыыл ветерана, 
Модут нэЇилиэгин бочуоттаах гражданина 

ПАВЛОВА
София Григорьевна

92 сааЇыгар сылдьан биЇиги кэккэбититтэн 
ыалдьан олохтон туораабытын аймахтарыгар, 
ўєлээннээхтэригэр дириґник курутуйан туран 
иЇитиннэрэбит. Кўндў ийэбит, эбээбит, хос 
эбээбит, быдан дьылларга быраЇаай, тєрєєбўт 
Маймаіаґ буора сылаас суоріан, ичигэс тэллэх 
буоллун. 

Оіолоруґ, кийииттэриґ, кўтўєттэриґ, 
сиэннэриґ, хос сиэннэриґ

Истиґник саныыр аіа табаарыспыт, ўлэ, 
тыыл ветерана

ПАВЛОВА
София Григорьевна

кўн сириттэн туораабытынан бары оіолоругар, 
а й м а х т а р ы г а р ,  с и э н н э р и г э р  д и р и ґ 
кутуріаммытын тиэрдэбит.
Хатырыктан Зинаида, Алексей Слепцовтар

Кўндў дьоммутугар Надежда Игнатьевна, 
Николай Александрович Баишевтарга, София 
Игнатьевна, Василий Васильевич Осиповтарга 
ийэлэрэ, элбэх сиэн, хос сиэн эйэіэс эбээтэ, 92 
хаарын санныгар уулларбыт ветеран

ПАВЛОВА
София Григорьевна

ыалдьан кўн сириттэн туораабытынан дириґ 
кутуріаммытын тиэрдэбит, аЇыыгытын тэґґэ 
ўллэстэбит.

Намтан О. Потапова, Тааттаттан 
Потаповтар

Маймаіа нэЇилиэгэ ааттаныаіыттан ыла 
Маймаіа олохтооіо, Ытык кырдьаіас

ПАВЛОВА
София Григорьевна

кўн сириттэн барбытынан оіолоругар, сиэннэ-
ригэр, хос сиэннэригэр уонна аймахтарыгар 
дириґ кутуріаммытын тиэрдэбит.

Бубякиннар дьиэ кэргэннэрэ

Модут нэЇилиэгин олохтооіо, тыыл, ўлэ 
ветерана

ОБУТОВА
София Григорьевна

уЇун, ыарахан ыарыыттан кўн сириттэн барбы-
тынан оіолоругар, сиэннэригэр, бары чугас ай-
махтарыгар дириґ кутуріаммытын тиэрдэбит.
Намтан Винокурова Александра Егоровна, 

Винокуровтар, Охлопковтар, Хатырыктан 
Слепцовтар, куораттан Поповтар, 

Покровскайтан Винокуровтар 

Маймаіа, Модут нэЇилиэктэрин олохтооіо, 
колхознай-совхознай тутуу, тыыл ветерана, 
улуус Ытык киЇитэ

ОБУТОВА
София Григорьевна

92 сааЇыгар кўн сириттэн барбытынан 
кўтўєттэригэр В.В. Осиповка, Н.А. Баишевка, 
оіолоругар, кыргыттарыгар Надежда, Софья 
Игнатьевналарга уонна кинилэр дьиэ кэргэн-
нэригэр, сиэннэригэр дириґ кутуріаммытын 
тиэрдэбит.

Колмогоровтар дьиэ кэргэн

Доіорбут Зоя Кононовнаіа, оіолоругар, 
кийииттэригэр уола

САША
кўн сириттэн барбытынан дириґ кутуріаммытын 
тиэрдэбит.

Оіо сааЇын доіотторо

«Сайдам» ХЭТ коллектива бииргэ ўлэлиир коллегабытын 
ИГНАТЬЕВ СПИРИДОН НИКОЛАЕВИїЫ  ўйэ аґардаах 
ўбўлўєйгўнэн - 50 сааскын туолбут ўєрўўлээх кўґґўнэн итиитик-
истиґник ис сўрэхпититтэн эіэрдэлиибит!

Баіарабыт Эйиэхэ чэгиэн-чэбдик доруобуйаны, ўлэіэр ўрдўктэн 
ўрдўк ситиЇиилэри, тус олоххор туруктаах олоіу, дьон-сэргэ убаа-
стабылынан, аймах-билэ дьонуґ истиґ сыЇыаннарынан, оіолоруґ, 
сиэннэриґ итии тапталларыгар угуттанан єссє да уЇуннук ўєрэ-кєтє 
олороргор баіарабыт.

Сэтинньи 15 кўнўгэр кўн сирин кєрбўт кўндў дьоммун: кўн кўбэй 
ийэбин, 18 сиэн эбээтин, ўс тєгўл хос эбээни, Нам олохтооіун, ўлэ 
ветеранын ПОПОВА ВАРВАРА КУПРИЯНОВНАНЫ, кини сиэнин, 
балтыбын, Дьокуускай куорат олохтооіун АВЕРЬЯНОВА АЭЛИТА 
ОЛЕГОВНАНЫ тєрєєбўт кўннэринэн, эдьиийбин, СР ўєрэіириитин 
туйгунун, Тўбэ орто оскуолатын нуучча тылын уонна литерату-
ратын учууталын, ўс оіолоох, икки сиэннээх ыал мааны далбар 
хотунун ДЬЯКОНОВА ДАРИЯ РОМАНОВНАНЫ ўйэ аґардаах 
сааЇынан ис сўрэхпиттэн ўєрэн-кєтєн эіэрдэлиибин!

Баіарабын чэгиэн-чэбдик доруобуйаны, ўлэіэ ўрдўк ситиЇиилэри, 
уЇун дьоллоох олоіу. Эїигини сырдык санаа, ўєрўў эрэ тулалаатын, 
дьиэ кэргэттэргит сылаас сыЇыаннара, истиґ тапталлара, аймах-
билэ дьоґґут убаастабыллара, ытыктабыллара эЇиэхэ элбэх кэрэ-
бэлиэ умнуллубат тўгэннэри бэлэхтээтиннэр.

Эіэрдэни кытта кыыЇыґ, эдьиийиґ, балтыґ Наталия

Кўндў кыыспын, балтыбытын, эдьиийбитин ДЬЯКОНОВА 
ДАРИЯ РОМАНОВНАНЫ, СР ўєрэіириитин туйгунун, ўйэ 
аґардаах ўбўлўєйгўнэн итиитик-истиґник эіэрдэлиибит!

Эн оіо сааскар талан ылбыт идэіинэн єр сылга эдэр кєлўєнэни 
иитиигэ бэйэґ билиигин, ўтўє санааіын, сатабылгын биэрэн ўлэлээн 
кэллиґ. Єссє да эдэр ыччат туЇугар кўўскўн-уоххун, билиигин 
ўрдэтэн туЇанан ўлэлииргэр баіарабыт. Дьиэ кэргэниґ, оіолоруґ, 
сиэннэриґ сылаас сыЇыаннарыгар уйдаран эрэллээх, доруобай буол. 
Кўєх халлаан курдук ыраас санааны, дьолу-соргуну уруйдуубут! 
Баіа санаа ўтўєтўн баіарабыт.

Ийэґ, бииргэ тєрєєбўттэриґ

ИїИРЭХ ТЫЛЛАР
Сэтинньи 18-19 кўннэригэр 

Хамаіатта саха-французскай 
лицейин 15 сыллаах ўбўлўєйўгэр 
бары ўєрэммит, ўлэлээбит дьон-
норбутун ыґырабыт.

Сэтинньи 18 кўнэ
9.00 ч. — регистрация, экс-

курсия
9.30-11.10 чч. — аЇаіас меро-

приятиелар
11.30-13.00 чч. — «Технология 

и организация совместной дея-
тельности» сборник уонна «Би-
блиотека педагогических инно-
ваций» методическай таЇаарыы 
презентацията

1 4 . 0 0  ч .  —  ю б и л е й н а й 
тэрээЇин торжественнай чааЇа 
— «ТўЇўлгэ» сынньалаґ кии-
нигэр

Сэтинньи 19 кўнэ
14.00 ч. —  выпускниктары 

кытта кєрсўЇўў торжественнай 
линейката — лицей зданиетыгар

В Хатын-Арынскую врачеб-
ную амбулаторию им. А.Н. Алек-
сеевой требуется врач-терапевт 
с высшим медицинским образо-
ванием. А также в фельдшерско-
акушерский пункт с. Графский 
Берег требуется фельдшер.

Обр. по тел. 23-0-42, 23-1-42

Єлўєхўмэ хортуоскатын аты-
ылыыбыт. Куула — 1200 солк.

Тел. 89243698892

Учебно-курсовой центр (Гос. 
лицензия: серия А № 203132) 
производит очередной набор на 
заочные курсы с применени-
ем дистанционных технологий 
по следующим направлениям: 
Автомеханик. Автоэлектрик. 
Администратор гостиничного 
дела. Администратор магазина. 
Бухгалтер. Делопроизводи-
тель-архивариус. Инспектор по 
кадрам. Менеджер по продажам. 
Монтажник пластиковых окон. 
Мастер по ремонту офисной 
техники. Оператор ПК. Оператор 
диспетчерской службы. Прода-
вец. Повар. Секретарь нотариуса. 
Социальный работник. Слесарь-
сантехник. Слесарь по обслужи-
ванию и ремонту холодильного 
оборудования. Слесарь КИПиА. 
Электромонтер по ремонту и 
обслуживанию электрообору-
дования.

Зачисление и обучение осу-
ществляются без выезда к месту 
учебы. За подробной инфор-
мацией обращаться по адресу: 
350005, Краснодарский край, г. 
Краснодар, ул. Кореновская, 12, 
«Учебный центр».

Телефон для справок: 
8-(918)-649-26-92, 8-(988)-

604-36-10, 8-(861)-228-53-22. 
E-mail: uzkp@rambler.ru

СООБЩИ, ГДЕ ТОРГУЮТ 
СМЕРТЬЮ

В целях привлечения обще-
ственности к участию в противо-
действии незаконному обороту 
наркотиков и профилактике их 
немедицинского потребления, 
организации работы по приему 
оперативной информации (теле-
фонов доверия), консультации 
и оказания квалифицированной 
помощи в вопросах лечения и 
реабилитации наркозависимых, 
а также обобщения предложе-
ний в указанной деятельности, 
ФСКН России в период с 10 по 18 
ноября проводится второй этап 
Всероссийской антинаркотиче-
ской акции «Сообщи, где торгуют 
смертью». Просим всех граж-
дан, которые узнали о продаже 
и применении наркотических 
средств, позвонить по телефону 
41-2-02 в полицию. Анонимность 
гарантируется.

мАХТАЛЛАР
Партизан нэЇилиэгин муниципальнай тэриллии уонна 

общественноЇын олохтоохторун ааттарыттан биЇиэхэ сўдў кємєтўн 
иЇин Госдума депутатыгар Песковская Юлия Анатольевнаіа, 
кємєлєЇєєччўтэ Мария Степановнаіа, спонсор Саакян Хорен Ар-
тешесовичка кырдьаіастар, ветераннар балаіаннарын тутуутугар 
кємєлєрўн иЇин улаханнык махтанабыт! Баіарабыт эЇиэхэ туйгун 
доруобуйаны, ўлэіитигэр ситиЇиилэри, тус олоххутугар дьолу-соргу-
ну! Кэскил арыаллаатын, ўтўє санааіыт уостубатын, амарах сўрэххит 
сылааЇа уіараабатын, дьоґґут-сэргэіит махтала, ўєрўўтэ, ситиЇиитэ 
эЇигини арыаллыы, араґаччылыы туруохтун! Доруобай буолуґ, дьиэ 
кэргэґґитигэр, бар дьоґґутугар дьол-соргу эрэ тосхойдун!

«Партизан нэЇилиэгэ» МТ дьаЇалтата, кырдьаіастар 
сэбиэттэрэ, олохтоохторо

Выражаем благодарность за участие в организации и проведении 
юбилейных мероприятий к 60-летию образования местной организации 
Всероссийского общества слепых в Намском улусе:  Администрации 
МО «Намский улус»,  Улусному совету депутатов МО «Намский улус»,  
Совету ветеранов, Администрации поселений Ленского, Хатын-Арын-
ского, Хамагаттинского, Хатырыкского наслегов, Центру досуга им. А. 
Шестакова, Коллективу кафе «Аргыс», Бугаевой А.Е., Председателю 
АО «Быйан» Окорокову Р.Е., Агенству «Лира» Новгородовой Н.А., ИП 
Изюкову, магазин «Туйаара», ИП Ворониной О.В., магазин «Радуга», 
ИП Винокурову И.Н., магазин «Электра», ИП Бочкаревой С.Н., рынок 
«Талба», Общественной организации «Молодая гвардия» Бугаеву Д.Д., 
Андреевой Н.К.,  Совету старейшин Намского улуса Колесову В.А., 
Обществу глухих — Поповой Н.Г., Улусному обществу инвалидов, 
Ивановой М.С., Коллективу дома-интерната для престарелых и ин-
валидов, Членам ВОС — Корякиной П.П., Соловьевой М.К., Лукинову 
И.Н., Сивцевой А.А.

Председатель МО ВОС А. СОЛОВьЕВ

БИЛЛЭРИИЛЭР

«ТУйМААДА УОТТАРА» ХАЇЫАККА 
СУРУТУҐ!

Кэлэр сыл бастакы аґарыгар бар дьоґґо аналлаах дьиґ кєґўл, 
тутулуга суох «Туймаада уоттара» хаЇыакка кєхтєєхтўк сурутар-
гытыгар ыґырабыт. Сўўйўўлээх сурутуу сўрўн манньата – СЎЎС 
ТЫїЫЫНЧА солкуобай уу харчынан!

Маны сэргэ сыаналаах бириистэр оонньоноллор. Почтаіа тиийэн 
суруттугут да, тута сўўйўўлээх сурутуу кыттааччытынан буолаіыт. 
Квитанция ыытар наадата суох.

Сурутуґ, ааіыґ, сэргэхсийиґ!
«Туймаада уоттара» хаЇыат редакцията

Продается а/м Тойота-Королла, г/п, 2000 г.в. за 160 т.р.
Продаю мясо конины за 300 руб. за 1 кг.

Дом. тел. 42-7-22, 89243696263

Продаю или меняю а/м SUZUKI CULTUS 99 г.в., объем 1,6, 4WD, 
новая резина, цвет белый, обвес, подогрев зеркал - 200 тыс. руб. Торг 
при осмотре.

Тел. 89644242362, 89841073330

Сэтинньи 19 кўнўгэр Таастаах оскуолатыгар Нам улууЇун, Таа-
стаах нэЇилиэгин Ытык киЇитэ Петрова Матрена Васильевна аатын 
иґэрэр ўєрўўлээх тэрээЇинэ ыытыллар. Таастаахтан тєрўттээх 
кырдьаіастары ўєрўўлээх тэрээЇиґґэ кыттыыны ыларгытыгар 
ыґырабыт.

Программата: Регистрация — 10 ч., мемориальнай дуосканы 
ўєрўўлээхтик арыйыы — 11 ч., торжественнай чааЇа,  аЇаіас уру-
октар — 12 ч., эбиэт — 13 ч., концерт — 14 ч., фуршет — 15 ч.


